
Genesis 1

www.BibleForChildren.org



Ke mutawauk, ke God El 
orala kusrao, faclu, 
ma nukewa, . . .



. . . faclu wangin lumah ac 
wangin koano. Lohsr matoltol
afunla acn loal uh, ac Ngun lun
God apisya fin kof uh. 



Na God El fahk, “Lela in oasr kalem” — ac kalem uh 
sikyak. Ac El pangon kalem uh “Len,” ac lohsr uh 

“Fong.” Ke safla eku sac na lotutang sikme — pa ingan
len se emeet.



Ac God El fahk, “Lela in oasr sie lisrlisr inmasrlon kof
uh, in sraclik kof uh liki kof uh.” God El pangon lisrlisr
sac “Yen engyeng uh.” Ke safla eku sac na lotutang
sikme — pa ingan len se akluo.



Na God El fahk, “Lela kof ye acn engyeng uh in tukeni
nu ke sie acn, tuh acn pao uh fah sikyak” — na orekla
oana. El pangon acn pao uh “Faclu,” ac kof ma toeni nu 
sie uh El pangon “Meoa.” Ac God El liye ma 
El orala tuh na wo. 



Na El fahk, “Lela faclu in akkapye kain in mah nukewa
ac kain in sak nukewa — na sikyak oana. Ke safla eku

sac na lotutang sikme — pa ingan
len se aktolu.”



Ouinge God El orala kalem luo ma yohk uh: 
faht in leumi len, ac malem in leumi fong; 
El oayapa orala itu uh. Ke safla
eku sac na lotutang sikme
— pa ingan len se akakosr.



Na God El fahk, “Lela inkof uh 
in nwanala ke kain in ma 
moul puspis, ac lela yen 
engyeng uh in sessesla ke
won.” Ke safla eku sac na
lotutang sikme — pa ingan
len se aklimekosr.



Na God El fahk, “Lela faclu in oswe kain in ma orakrak
nukewa; ma muna ac ma lemnak, yohk
ac srik” — na orekla oana. 



Na God El fahk, “Inge kut ac fah oru mwet uh: elos ac 
oana kut ac lumahlos ac oana lumasr. Ac fah oasr ku
yorolos fin ik, won, ac ma orakrak nukewa, ma muna ac 
ma lemnak, ma yohk ac srik.” God El liye ma nukewa
ma El orala tuh na wo. 
Ke safla eku sac na lotutang
sikme — pa ingan
len se akonkosr.



Na LEUM GOD El filiya mwet sac in ima Eden tuh elan 
yukwi ac karingin. 



El fahk nu sel, “Kom ku in 
mongo ke fokinsak ke
kutena sak in ima se 
inge, sayen sak soko
ma asang etauk ke
ma wo ac ke ma koluk. 
Kom fah tia kang fokin
sak soko ingan. Kom fin 
kang, kom ac misa ke
len sacnna.”



Ke ma inge mwet sac sang inen
won nukewa ac kosro nukewa, 
tusruktu wanginna inmasrlolos
fal in welulang in kasrel.



Na LEUM GOD El oru mwet sac in motul folosuwosla, 
ac pacl se el motul inge El eisla soko sri in pap kacl ac 
sifil folokoneni ikwal. El orala mutan se liki sri in pap 
soko ah, ac usalu nu yurin mukul sac. 



Pa ingan sripa se oru sie mukul el som
liki papa tumal ac nina kial, ac fulyang
nu sin mutan kial, ac eltal
ma sefannala.

Tuh God El lungse faclu ouinge: El 
ase Wen sefanna natul, tuh elos
nukewa su lulalfongi in el fah tia

misa, a elos fah eis
moul ma pahtpat. 



Rome 3:23 
mwet nukewa orekma koluk, ac elos nukewa tia sun lupan

wolana se ma God El akoo nu selos. 

Rome 6:23 
Tuh molin ma koluk pa misa; a mwe kite lun God pa moul

ma pahtpat yurin Christ Jesus Leum lasr.

Hebrew 9:27 
Oakiyuki tuh kais sie mwet in misa pacl se, na toko elos fah 

nununkeyuk sin God. 



Ephesus 2:8,9 
Tuh ke lungkulang lun God, kowos moliyukla ke lulalfongi. 

Tia ma kowos sifacna oru, a mwe kite sin God me. 
Ke sripen tia ma ke orekma lun mwet, na wangin

mwet in ku in konkin kac. 

Rome 10:9,10 
Kom fin fahkak lemtulauk lah Jesus el Leum, ac lulalfongi
ku lah God El akmoulyalak liki misa, kom ac fah moulla. 

Tuh ke lulalfongi lasr kut aksuwosyeyuk yurin God, 
ac kut eis moul ke sripen fahkak lasr. 



John 3:16,17 
Tuh God El lungse faclu ouinge: El ase Wen sefanna natul, 
tuh elos nukewa su lulalfongi in el fah tia misa, a elos fah 

eis moul ma pahtpat. Tuh God El tia supwama Wen natul in 
tuh nununku faclu, a tuh faclu in eis moul kacl. 

Sie John 5:11-13 
Pa inge ma loh lun God: God El ase nu sesr moul ma 
pahtpat, ac kut eis moul se inge sin Wen natul. Kutena

mwet su Wen el oasr yorol, oasr moul in el. Kutena mwet
su Wen nutin God el tia oasr yorol, wangin moul in el. 

Nga simis ma inge nu suwos, tuh kowos fah etu lah moul
ma pahtpat oasr yuruwos — aok, kowos su

lulalfongi ke inen Wen nutin God. 

